
Seduta ta' I-1 ta' Frar, 2008

Citazzjoni Numru. 82/2005

Reno Pace,
Anthony u Frances konjugi Farrugia.

VS
Francis u Carmelina konjugi Buttigieg.
[I-Qorti,

Rat i¢-Citazzjoni li permezz taghha I-atturi, wara i
ppremettew:

llli l-atturi kkonkludew konvenju mal-konvenuti konjugi
Buttigieg nhar it-tnejn u ghoxrin (22) ta' Lulju tas-sena
elfejn u erbgha (2004) |i permezz tieghu I-istess atturi
obbligaw ruhhom Ii jixtru u jakkwistaw porzjon raba' tal-
kejl ta' cirka mitejn u sebgha u tmenin metri kwadri
(287m.k.) maghrufa bhala "Ta' Fuq il-Borg' acécessibbli
minn sqgaq i jifforma parti minn Trig il-Wardija, Qala,
Ghawdex, liema raba hija konfinanti tramuntana ma’

proprejta’ tal-familja Borg jew l-aventi kawza taghhom,
lvant ma' proprjeta’ tal-familja Camilleri jew I-aventi kawza
taghhom u nofsinhar ma' proprjeta’ tal-familja Debono jew
l-aventi kawza taghhom;

llli in esekuzzjoni ta' dan il-konvenju l-atturi hallsu lill-
konvenuti s-somma ta' sebat'elef u hames mitt liri Maltin
(Lm7,500) bhala depozitu akkont tal-prezz finali;

[lli dan |-istess konvenju kellu perijodu ta' validita' ghal sitt
(6) xhur, liema perijodu gie estiz ghal sitt (6) xhur ohra
permezz ta' skrittura datata sbatax (17) ta' Jannar elfejn u
hamsa (2005);

llli I-konvenju u l-estensjoni tieghu qatt ma kienu vinkolanti
u dan ghar-raguni li avviz taghhom ma inghatax lill-
Kummissarju tat-Taxxi Interni fi zmien wiehed u ghoxrin
(21) gurnata u sebat (7) ijiem rispettivament minn meta
saru u dan ai termini ta' l-artikolu 3 sub-inciz (6) ta' I-Att
XVII ta'" [-1993 dwar it-taxxa fugq Dokumenti u
Trasferimenti u ta' regolament 3 ta' [-Avviz Legali 7 ta' |-
2004 manrug taht I-istess Att ta' 1-1993;

llli, minghajr pregudizzju ghas-suespost, ai termini tal-
konvenju de quo il-kuntratt finali kellu jigi ppubblikat wara
li johorgu Il-permessi tal-bini fuq I-imsemmija art u dana
skond il-pjanta annessa bhala dokument B ma' I-istess
konvenju;

llli sa l-ahhar gurnata li fih seta' jsir il-konvenju u cioe' is-
sbatax (17) ta' Lulju tas-sena elfejn u hamsa (2005), I-
atturi ma kellhom Il-ebda dokument f'idejhom u lanqgas il-
konferma li permess ta' zvilupp abbazi tal-pjanta annessa
bhala Dokument B mal-konvenju gia citat kien gie
akkordat mill-awtoritajiet kompetenti hekk kif kien
miftiehem bejn il-partijiet;

llli I-fatt li ma giex ppubblikat il-kuntratt finali tat-
trasferiment tal-porzjon art maghrufa bhala 'Ta"' Fuq il-
Borg' bl-ebda mod ma jista' jigi attribwit lill-atturi, hekk kif
sejjer jirrizulta waqt it-trattazzjoni tal-kawza;

[l kemm il-konvenju originali kif ukoll I-iskrittura i
estendiet il-validita' tal-konvenju ma kinux jistipulaw li s-
somma ta' sebat'elef u hames mitt liri Maltin (Lm7,500)
kellha tintilef favur il-vendituri f'kaz li ma jsehhx il-bejgh;

llli |-perijodu ta' validita' tal-konvenju ghalg u ma kien
pprezentat |-ebda att gudizzjarju gael din I-iskadenza
sabiex jsir il-bejgh u dana hekk kif jistipola I-artikolu 1357
sub-inciz (2) tal-Kap. 16;

llli  wara din I-iskadenza I-atturi ghamlu diversi
interpellazzjonijiet lill-konvenuti sabiex jigbru s-somma ta'
sebat'elef u hames mitt lira Maltin (Lm7k500) imhallsa
lilhom in esekuzzjoni ta' I-imsemmi konvenju kif ukoll I-
ispejjez tan-nutara u tar-ricerki ammontanti ghal tliet mija
u wiehed u tletin liri maltin u hamsa u hamsin ¢entezmu
(Lm331.55) sborsati mill-istess atturi in konnessjoni ma'
din il-weghda ta' bejgh izda I-konvenuti geghdin jirrifjutaw
li jirrifondu s-somma mhallsa lilhom mill-atturi kif ukoll
dawn l-ispejjez sborsati mill-atturi.

Talbu lill-konvenuti jghidu ghaliex m’ghandhiex din il-Qorti:

1. Tiddikjara li I|-konvenju tat-tnejn u
ghoxrin (22) ta' Lulju tas-sena elfejn u erbgha (2004) kif
ukoll l-iskrittura tas-sbatax (17) ta' Jannar tas-sena elfejn
u hamsa (2005) qatt ma kienu vinkolanti;

2. fit-tieni lok u minghajr pregudizzju ghas-
suespost tiddikjara li I-fatt li I-kuntratt finali tat-trasferiment
tal-porzjon raba maghrufa bhala "Ta' fuq il-Borg" ma
sehhx bl-ebda mod ma jista' jigi attribwit ghal xi nuggas da
parti ta' I-atturi;

3. konsegwentement tikkundannakom i
tirrifondu lura s-somma ta' sebat'elef u hames mitt liri
Maltin (Lm7,500) kif ukoll is-somma ta' tliet mija u wiehed
u tletin liri Maltin u hamsa u hamsin ¢entezmu (Lm331.55)
rapprezentanti spejjez tan-nutara u tar-ri¢erki sborsati mill-
atturi in esekuzzjoni tal-konvenju tat-tnejn u ghoxrin (22)
ta' Lulju elfejn u erbgha (2004) bl-interessi legali fuq is-

somma totali mid-data tat-tnejn u ghoxrin (22) ta' Lulju
elfejn u erbgha (2004) sad-data ta' I-effetiv pagament.

Bl-ispejjez inkluzi dawk ta' I-ittri interpelaltorji ta' [-ghoxrin
(20) u t-tmienja u ghoxrin (28) ta' Lulju elfejn u hamsa
(2005) u ta' I-ittra uffi¢jali tat-tmienja (8) ta' Awissu elfejn u
hamsa (2005) u bl-ingunzjoni ghas-subizzjoni li ghaliha
minn isa intom ingunti.

Rat id-dikjarazzjoni tal-fatti ta' [-atturi mahlufa minn
Anthony Farrugia.

Rat in-nota ta' I-ecCezzjonijiet tal-konvenuti li biha
eccepew illi:

1. l1li fl-ewwel lok u minghajr pregudizzju, il-
pretensjonijiet ta' l-atturi huma infundati fid-dritt u fil-fatt u
dana stante illi t-talbiet attrici nfushom huma konfuzi

peress illi filwaqgt i ged jitolbu I[-Qorti tiddikjara tali
konvenju bhala li gatt ma kien vinkolanti ged jintalab ukoll
illi I-istess Onorabbli Qorti taghti decizjoni ghar-rigward ta'
klawsoli specifici ta' tali konvenju;

2. llli in oltre, l-atturi nnifishom qeghdin
jiddikjaraw illi I-konvenju ffirmat bejn il-partijiet ma huwiex
vinkolanti stante illi ma giex registrat u li ghalhekk

kwalunkwe klawsoli fl-istess konvenju ma jistghu qatt
jitgiesu vinkolanti bejn il-partijiet u kwindi dina I-Onorabbli
Qorti ma tista' gatt taghti kwalsiasi decizjoni ghar-rigward
ta' l-istess konveniju;

3. lli fit-tieni lok u minghajr pregudizzju
ghas-suespost kienu I-atturi nfushom illi nagsu mill-
obbligu taghhom li jersqu ghall-kuntratt kif ukoll nagsu milli
validament jinterpellaw lill-konvenuti sabiex jersqu ghall-
kuntratt a bazi tal-konvenju fug imsemmi u ghalhekk
kwalsiasi pretensjoni ghal hlas lura ta' kwalsiasi ammonti
mhallsa ghandha tigi mi¢huda;

4. i fit-tielet lok, kienu l-istess atturi illi
bdew jinsistu mal-konvenuti sabiex il-pjanti quddiem il-
MEPA jergghu jinbidlu sabiex il-pjanti jkunu skond I-

ghazla taghhom u dana fl-ahhar sforz taghhom sabiex tali
permess ma jinharigx;

5. llli fi kwalunkwe kaz, I-konvenuti gatt ma
jistghu jkunu responsabbli ghal kwalsiasi hlas ta' spejjez
notarili kif ukoll ta' ricerki meta kienu l-atturi stess illi
frawdolentement naqsu milli jirregistraw tali konvenju u i
ghalhekk ix-xoghol notarili gatt ma gie konkluz;

6. Salvi e¢cezzjonijiet ulterjuri fid-dritt u fil-
fatt;

Bl-ispejjez inkluzi dawk ta' I-ittri interpellatorji tal-25 ta'
Lulju, 2005, 11 ta' Awissu, 2005, kif ukoll dawk tan-nota
responsiva tal-konvenuti wara I-ittra uffic¢jali pprezentata
mill-atturi bin-numru 538/2005.

Rat id-dikjarazzjoni tal-fatti tal-konvenuti konfermata bil-
gurament ta' Carmelina Buttigieg.

Rat il-verbal taghha ta' I-14 ta’ Gunju 2007 fejn halliet il-
kawza ghal-lum ghas-sentenza.

Rat in-noti ta’ sottomissjonijiet rispettivi tal-kontendenti.
Ikkunsidrat:

llli permezz ta' din il-kawza I-atturi ged ifittxu li jiksbu r-
rifuzjoni ta' somma ta' flus li kienu hallsu bhala depozitu
fug konvenju li bih I-konvenuti ntrabtu illi jbighulhom il-
proprjeta’ ndikata fi¢-Citazzjoni. ll-kuntratt finali baga' qatt
ma sar u ghalhekk I-atturi jikkontendu illi gew li hallsu
dawn il-flus inutilment. Intalou wkoll I-ispejjez relattivi
ghall-istess konvenju.

ll-konvenuti ged jirrifjutaw li jirrifondu dawn il-flus, billi
jsostnu illi I-bejgh baga' ma sehhx tort ta' I-istess atturi u
ghalhekk kellhom id-dritt izommu I-flus imhallsa bhala
danni.

Gara illi I-kontendenti permezz ta' skrittura privata tat-22
ta' Lulju 2004, kienu dahlu fi ftehim bejniethom rigward il-
bejgh ta' bi¢ca raba' b'kamra go fiha fi Trig il-Wardija, |-

Pagna 5 minn 8
Qrati tal-Gustizzja



Kopja Informali ta' Sentenza

Qala, Ghawdex, lill-atturi, bil-prezz u modalitajiet ohra
hemmhekk indikati. Fuq il-konvenju thallsu ghaxra fil-mija
mill-prezz u cioe' s-somma ta' sebat'elef u hames mitt lira
maltija (Lm7500) bhala depozitu w akkont tal-prezz II-
kuntratt finali kellu jsir fi zmien sitt (6) xhur.* Ghal diversi
ragunijiet, fosthom illi I-permessi tal-bini baqgghu ma gewx
akkwistati fil-hin, minkejja li I-konvenju gie anke mgedded
ghal sitt xhur ohra, Kif jirrizulta mill-istess skrittura esebita,
il-kuntratt relattiv baga' ma sarx fiz-zmien stipulat u
ghalhekk skada. L-atturi ghalhekk interpellaw diversi
drabi lill-konvenuti ghar-rifuzjoni ta' dawn il-flus,> imma |-
konvenuti baqghu inadempjenti.

Radguni ewlenija illi |-atturi ged jibbazaw il-pretensjoni
taghhom fugha, hija illi ma gewx osservati r-regolamenti
fiskali dwar ir-registrazzjoni ta' konvenju a tenur ta' I-Avviz
Legali 7/2004.

Sabiex konvenju ikun jista' jitgies bhala wiehed validu
f'ghajnejn il-ligi, illum il-gurnata, apparti dawk mfissra fil-
Kodici Civili, tezisti kundizzjoni ohra vitali ta' natura fiskali
li giet introdotta bl-Avviz Legali 7/2004 mahrug tant il-Kap.
364 dwar it-Taxxa fuq Dokumenti u Trasferimenti. Infatti |-
artikolu 10 ta' dawn ir-regolamenti jistipula illi:

"(1) Ghall-fini tal-artikolu 3(6) ta' |-Att, il-persuna li ged
tittrasferixxi u l-persuna li ged tircievi jew ir-rapprezentant
awtorizzat minnhom, ghandhom jaghtu avviz tal-konvenju
relattiv tal-bejgh jew tat-trasferiment ta' proprjeta’
immobbli jew ta' xi dritt reali fugha, lill-Kummissarju.

(2) L-awviz ghandu jkun iffirmat mill-partijiet kollha fil-
ftehim u jkun word processed jew miktub bl-ittri kapitali fil-
forma murija u jkun fih it-taghrif mehtieg fit-Tielet Skeda i
tinsab ma' dawn ir-regoli.

(3) lI-Kummissarju ma jacc¢ettax il-nlas tat-taxxa provizorja
relattiva gabel ma dak |-avviz ikun gie pprezentat.

! Dok. A a fol. 7 tal-process .
2 Dokti. Bu Cafol. 10 - 17.

(4) Ill-Kummissarju ma ghandux jaccetta dak Il-avviz
flimkien mal-hlas relattiv jekk ma jkunx gie pprezentat fl-
Uffic¢ju tal-Kummissarju (Dipartiment tal-Capital Transfer
Duty) fi Zzmien wiehed u ghoxrin gurnata wara dik meta jsir
il-konvenju tal-bejgh jew ta' trasferiment ta' proprjeta’
immobbli jew ta' xi dritt reali fugha.”

[l-kontendenti jagblu illi fil-fatt dan il-konvenju, la kif
originarjament iffirmat u lanqas kif imgedded gatt ma gie
registrat mal-Kummissarju tat-Taxxi Nterni ghal fini ta' din
il-ligi. Ghalhekk peress illi hawnhekk ghandha ligi ta'
natura fiskali u allura ta' ordni pubbliku li giet injorata ghal
kollox, il-konsegwenza inevitabbli hija li dan il-konvenju
tilef kwalunkwe validita' li qatt seta' kellu, u I-konvenuti
lanqas kieku riedu, ma setghu jgeghlu lill-atturi jersqu
ghall-kuntratt relattiv.

[I-konvenuti jammettu illi din hija |-pozizzjoni legali in
segwitu ghan-nuqqas ta' redistrazzjoni tal-konvenju de
guo mal-Kummissarju tat-Taxxi Nterni. Jikkontendu pero'
illi ghandhom dritt izommu d-depozitu li kien thallas mill-
atturi, biex jaghmel tajjeb ghad-danni lilhom ikkagunati
minhabba li sfratta dan il-bejgh. Fil-fehma taghhom kien
jispetta lill-istess atturi li jaghmlu din ir-registrazzjoni,
imma dawn ghall-finijiet taghhom intenzjonalment naqgsu li
jaghmlu hekk, billi rega' bdielhom u allura riedu jinhallu
mill-obbligi li bihom kienu intrabtu .

Madankollu, billi ma saret ebda talba ghad-dikjarazzjoni
ta' responsabilita’ ghal dawn id-danni u wisq angas ghall-
likwidazzjoni taghhom, haga i I-konvenuti setghu
fac¢ilment jaghmlu permezz ta' rikonvenzjoni f'din il-kawza
stess, il-Qorti hija assolutament prekluza milli tindaga
dwar din il-kwistjoni fil-kawza prezenti, u allura ma jibqga'
ebda Justifikazzjoni ghaliex l-istess konvenuti ghandhom
jibgghu jzommu fidejhom is-somma mhallsa bhala
depozitu akkont ta' bejgh li baga' qatt ma sehh.

Fi¢-Citazzjoni taghhom I-atturi jitolou wkoll ir-rifuzjoni tal-
ispejjez minnhom imhallsa lin-nutar li rredigiet dan il-

konvenju.®. Imma billi I-ligi, kif rajna, timponi I-obbligu
ghar-registrazzjoni tal-konvenju mal-Kummissarju tat-
Taxxi Nterni fuq iz-zewg nahat, zgur li [-atturi ma jistghux
jghidu illi ma kienx jispetta lilhom li jwettqu dan I-obbligu,
jew ta' l-ingas jindagaw jekk in-nutar taghhom jew il-
konvenuti irregistrawx huma I-konvenju. Ghalhekk f'tali
nuggas, l-ispejjez relattivi iridu jpatuhom huma stess.

Ghal dawn il-motivi, tiddecidi I-kawza billi, filwaqt illi tichad
l-ec¢éezzjonijiet tal-konvenuti,

(1) tilga' I-ewwel talba attri¢i, u tiddikjara li I-
konvenju tat-tnejn u ghoxrin (22) ta' Lulju tas-sena elfejn u
erbgha (2004), kif ukoll I-iskrittura tas-sbatax (17) ta'
Jannar tas-sena elfejn u hamsa (2005) qgatt ma kienu
vinkolanti;

(i) tichad it-tieni talba;

(i) tilga' t-tielet talba, imma limitatament
safejn tikkundanna lill-konvenuti jirrifondu lill-atturi s-
somma ta' sebat'elef u hames mitt lira maltija (Lm7500),
pari llum ghal sbatax-il elf, erba' mija hamsa u sebghin
ewro (Eur 17,475), flimkien ma' l-imghaxijiet relattivi mid-
data tal-prezentata ta' I-ittra ufficcjali tat-8 ta' Awissu 2005
sad-data tal-pagament effettiv .

Bl-ispejjez jithallsu kwantu ghal zewg terzi (2/3) mill-
konvenuti u terz (1/3) mill-atturi stess.

< Sentenza Finali >

®Dok. D afol. 18

